Казка “Музыка – чарадзей” і твор Максіма Багдановіча “Музыка”
Мэта першага ўрока: замацаваць веды пра віды мастацтва і сродкі, якімі яны карыстаюцца; аднавіць звесткі пра казкі і асаблівасці іх будовы; выявіць першаснае ўспрымакне казкі “Музыка- чарадзей”; выпрацоўваць навыкі аналізаваць твор і даваць ацэнку паводзінам герояў.

Абсталлванне: рэпрадукцыя карцін I. Э. Грабара “Лютаўскі блакіт”; музычная п'еса П. I. Чайкоўскага «Тройка».

Як эпіграф да ўрока можна выкарыстаць радкі а верша «Скрыпка скардзіцца» Максіма Танка: «Скрыпка скардзідда за сцяною, то голасна, -то ціха ўздыхае”
Пачынаецца ўрок з праверкі дамашняга задання.
Запрасіце да дошкі для індывідуальнай работы вучня і прапануйце заданне:

♦
Успомніць віды мастацтва і сродкі, якімі яны карыстаюдца. Звесткі пададь у выглядзе схемы.

У гэты час вучні адказваюдь на пытанні (3-5), прапанаваныя ў падручніку.

Завяршаем праверку дамашняй работы заданнем, якое таксама арыентавана на ўзнаўленне і замацаванне матэрыялу, вывучанага на палярэднім уроку: абмяркоўваем пытанне «Тэма прыроды ў мастакоў, паэтаў, кампазітараў». Можна выкарыстаць ужо знаёмы вучням верш М. Багдановіча “Зімой”, рэпрадукдыю карціны I. Э. Грабара “Лютаўскі блакіт” і музычную п'есу П. I. Чайкоўскага «Тройка».

Перад выразным чытаннем верша падрыхтаваным вучнем або настаўнікам вучні атрымаюць заданне:

♦
Услухоўваючыся ў гучанне верша, уявіце вобразы, пра якія гаворыць аўтар, назавіде іх.

Вучні прыгадваюць зімовы марозны вечар, вільготны месяц на цёмным небасхіле, зоркі, што дрыжаць ад марозу.

· Якія вобразна-выяўленчыя сродкі дапамаглі паэту стварыць гэты цудоўны малюнак зімы? (Эпітэты: звонкі вечар, вільготны месяц; параўнанне: як мары, белыя бярозы).

· Звярніце ўвагу на рэпрадукцыю кардіны І. Э. Грабара «Лютаўскі блакіт». Якую пару года адлюстраваў мастак? Па якіх прыкметах вы гэта адзначылі?

Дзеці адкажуць, што на першьш плане карціны прыпарушаная снегам бяроза раскінула свае галінкі. На сонцы снег пераліваецца рознымі колерамі. Побач стаяць маладыя бярозкі. Усе дрэвы разам нягадваюць вясёлы карагод. На другім плане карціны – дрымучы лес, ён быццам ахоўвае гэтыя бярозкі.

· Якімі сродкамі стварае мастак рознакаляровую гаму ў карціне?

· Ді адчуваеце вы адносіны мастака да таго, што ён выяўляе?

· Якое ўражанне склалася ў вас ад гэтай карціны?

· А зараз праслухайце, як з дапамогая музыкі П. I. Чайкоўскі стварае карціны прыроды.

Гучыць п'еса «Тройка».

♦
Якія вобразы вы ўявілі, праслухаўшы музынны твор?

Вучні назавуць заснежаную дарогу, па якой імчыцца тройка.

♦
Якімі сродкамі стварае кампазітар зімовы пейзаж?

· Ці можам мы сцвярджаць, што паэт М. Багдановіч, кампазітар П. I. Чайкоўскі, мастак I. Э. Грабар надзвычай вобразна і прыгожа перадаюць карціны прыроды, адзін - словам, другі - музыкай, трэці - фарбамі?

· Чаму з дапамогай розных сродкаў паэт, мастак і кампазітар аднолькава прымушаюць нас хвалявацца ад створаных імі карцін роднай прыроды?

Сямікласнікі павінны адказаць, што ўсе гэтыя мастакі любяць сваю зямлю і таму іх творы так кранаюць сэрца. I яшчэ таму, што ўсе яны валодаюць талентам.

♦
Назавіце эпітэты, якія можна было б выкарыстаць для азначэння таленту.

Вучні разам з настаўнікам прыдумаюць шітэты: яскравы, бліскучы, магутны, выключны і г.д.

Пасля гэтага звярніцеся да апошняга пытання ў падручніку.
· Як ушаноўваецца памяць пра таленавітых людзей?

Гэтым людзям ставяць помнікі, называюць вуліцы ў іх гонар, складаюць казкі.

«3 казкай пра таленавітага музыку мы з вамі зараз і пазнаёмімся» - гэтымі словамі настаўнік пераходзіць да новай тэмы.

Пачынаючы работу над народнай казкай «Музыка-чарадзей», настаўнік скажа: «Вы знаеміліся з казкамі на ўроку, чыталі іх самастойна і ведаеце, што казачныя героі заўсёды змагаюцца са злом і перамагаюць яго».

♦
Пералічыце казачных герояў, якія ўвасабляюць Зло.

Дзеці пералічаць: Змей Гарыныч, Баба Яга, Кашчэй Бессмяротны і г.д.

- Будзеце чытаць казку, - працягвае настаўнік, - падумайце над пытаннямі:

♦
Якой зброяй традыцыйна змагаюцца за Злом казачныя героі і якую зброю, каб перамагчы яго, выбраў герой казкі «Музыка-чарадзей»?

У працэсе выразнага чытання вучань ці настаўнік не проста перадае вучням тэкст, а прапануе ўзор яго творчага засваення.

Праслухаўшы казку, вучні назавуць традыцыйны меч і скрыпку, якая ў руках музыкі становіцца зброяй, здольнай перамагчы Зло.

♦
Чым яшчэ, акрамя мяча, перамагалі героі казак? Успомніце казкі, дзе менавіта трапнае слова дапамагала чалавеку. (Казкі «Разумная дачка», «Як Сцёпка з панам гаварыў».)

Для замацавання ведаў пра асаблівасці народных казак настаўнік задае шэраг пытанняў:
♦
Якімі словамі трэба пачаць твор, каб усе зразумелі, што гэта каака?

♦
Да якіх твораў (фальклорных ці літаратурных) адносіцца казка?

Вучні раскажуць, што казкі бываюць фалыслорныя і літаратурныя.

· Чым адрозніваюцца фальклорныя казкі ад літаратурных?

· Па якіх законах будуюцца казкі? (Зачын, сталая канцоўка, характэрныя трохразовыя паўторы, ужываюцца перабольшванні - гіпербалы.)

· Якія віды казак традыцыйна вылучаюцца? (Чарадзейныя, бытавыя, пра жывёл.)

· Да якой групы вы аднесяце гэтую казку? Чаму? (Чарадзейная, ёсць элементы незвычайнага, фантастычнага - ведзьмы і чэрці.)

· Перакажыце эпізод казкі, як паны спрабавалі знішчыць музыку, карыстаючыся сказамі з трапнымі народнымі выслоўямі (яны пасярэдне напісаны на дошцы.)

1. Доўга хадзіў па свеце музыка, весяліў добрых дюдзей, а ліхім панам без нажа сэрца рэзаў.

2. Надумалі паны звесці са свету музыку.

3. А ведама: паны і чэрці - аднае шэрсці.

4. Заступілі ваўкі музыку дарогу, стаяць, зубамі ляскаюць, вочы, як распаленыя вугалі гараць.

5. Як жывая, загаварыла скрыпка.

6. Ваўкі, як сонныя, у лес пацягнуліся.

· Што дапамагло музыку перамагчы ваўкоў?

· Якой сілай была надзелена скрыпка?

· Прачытайце эціграф да ўрока. Як вы разумееце яго сэнс?

♦
Назавіце сродак мастацкай выразнасці, ужыты аўтарам у эпіграфе, які дапамагае стварыць вобраз журботнай скрыпкі. Дайце азначэнне ўвасаблення.

· Успомніце яшчэ адзін сродак мастацкай выразнасці, які характарызуецца моцным перавелічэннем памераў, уласцівасцей або якасцей.

· Знайдзіце гіпербалы ў казцы «Музыка-чарадзей». 3 якой мэтай яны ўжываюцпа? Пры адказе на гэтае пытанне выкарыстайце слоўнік літаратуразнаўчых тэрмінаў.

«На папярэднім уроку мы гаварылі пра чарадзейную сілу мастацтва, пра тое, як уздзейнічае яно на людзей,» — гаворыць настаўнік.

♦
Знайдзіце ў тэксце і зачытайце, як уздзейнічала гранне музыкі на хлопцаў і дзяўчат, на начлежнікаў.
Асобна спыніцеся на эпізодзе, як слухалі музыку мужыкі і бабы.

♦
Як паказана цяжкае жыццё сялян праз успрыманне музыкі? Адказ на гэтае пытанне знайдзіце і зачытайце ў тэксце.

· Растлумачце значэнне выразу: «Такі быў той музыка-чарадзей: што захоча, тое з сэрцам зробіць».

· Якімі рысамі надзяляецца ў казцы музыка? Што ў ім звычайнае, чалавечае, а што - чарадзейнае, фантастычнае?

· Якія эпізоды твора характарызуюць галоўнага героя як змагара са Злом?

· Знайдзіце ў творы радкі, у якіх гаворыцда пра любоў людзей да таленавітага музыкі.

Наступны этап урока прысвяціце складанню плана казкі, які можна выкарыстаць пры пераказе. Гэта своеасаблівы план-віктарына. Настаўнік  зачытвае, як уздзейнічала музыка на герояў казкі. Вучні называюць казачных герояў, з якімі сустракаўся музыка-чарадзей.

1. У лесе птушкі прыціхнуць, нават жабы ў балоце не крумкаюць (Валы і птушкі слухаюць гранне музыкі).
2. I кожнаму ў гэты час здаецца, быццам нейкая слодыч улілася яму ў сэрца, нейкая невядомая сіла паджапіла яго і нясе ўгору ды ўгору - у чыстае сіняе неба, да ясных зорах (хлопцы і дзяўчаты).

3.
I хочацца ўсё жыццё сядзець гэтак і слухаць музыку (начлежнікі).

4.
Скачуць людзі, скачуць коні, скачуць дрэвы ў дуброве, скачуць зоркі, скачуць хмаркі - усё скача і смяецца ( мужыкі і бабы).

5. Як жывая загаварыла скрыпка, пайшоў пошчак па лесе. Замерлі кусты і дрэвы - лістком не варухнуць (ваўкі).
6. А калі ўрэзаў полечку, дык ўсё вакол давай скакаць. Зоркі мітусяцца, як зімою мяцеліца, хмаркі плаваюць па небе, а рыба так узгулялася, што рака кіліць, як вада ў гаршку (вадзяны цар).
7. Ударыў смычком па жывых струнах - і тут усё пекла ў шчэпкі разляцелася (чэрці з ведзьмамі).

Апошні этап урока — выразнае чытаняе казкі.
Дамашняе заданне. Навучыцца выразна чытаць казку і ўмець яе пераказваць. Падрыхтаваць адказ на пытанні 4, 5 у падручніку. Самастойна прачытаць казку М. Багдановіча «Музыка».
Мэта другога ўрока: выпрацоўваць навыкі аналізу і эстэтычнай ацэнкі самастойна прачытанага твора; паказаць блізкасць народнай казкі «Музыка-чарадзей» і твора М. Багдановіча “Музыка”; скласці параўнальную характарыстыку вобразаў галоўных герояў гэтых твораў.
Абсталяванне: ілюстрацыі Н. Паплаўскай да казкі «Музыка-чарадзей».

Эпіграфам да ўрока могуць стаць словы з народнай казкі «Музыка-чарадзей»: «Такі быў той музыка-чарадзей: што захоча, тое з сэрцам зробіць». Або словы А. Бергсана: «Калі музыка плача, то разам з ёю плача ўсё чалавецтва, уся прырода».

Для праверкі дамашняга задання запрасіце вучня, які перакажа казку згодна з планам. Пры неабходнасці ён можа карыстацца планам, які быў складзены на папярэднім уроку. Франтальнае апытванне можна правесці па пытаннях у падручніку:

♦
Як у казцы паказваецца жыццё простых людзей, іх адносіны да музыкі?

♦
У якім абліччы выступаюць у казцы злыя,цёмныя сілы?

♦
3 якімі вобразамі ў казцы звязваецца ўвасабленне прыгожага, а з якімі агіднага, нікчэмнага, брыдкага?

Абагульняючы выказванні вучняў, настаўнік ск-жа: «У беларускім фальклоры часта сустракаецца вобраз музыкі-песняра, які нясе народу прыгажосць роднага слова і мелодыі, спявае аб цудоўнай краіне, заклікае на барацьбу за яе шчасце».
♦
Звярніце ўвагу на музыку-чарадзея, якім яго бачыць мастак Н. Паплаўская. Наколькі адпавядае гэты малюнак вашым уяўленням пра героя?

Алэ не толькі ў вуснай народнай творчасці сустракаецца вобраз музыкі. Да яго звяртаюцца і беларускія пісьменнікі.

♦
Назавіце аўтара і твор, дзе галоўным героем з'яўляецца музыка.

Настаўнік, папярэджваючы работу над апавяданнем М. Багдановіча «Музыка», можа паведаміць вучням, што ў 1907 г. яно было надрукавана ў віленскай газеце «Наша ніва». Гэты год і лічыцца пачаткам літаратурнай дзейнасці М. Багдановіча.
· Якое ўражанне пакінула ў вас апавяданяе?

· Паспрабуйце вызначыць тэму гэтага твора. Вучні павінны адказаць, што ў апавяданні пісьменнік расказвае аб вялікай сіле праўдзівага, шчырага слова, якое заклікала “грозна будзіць ад сну”. У гэтым творы раскрываецца тэма неўміручасці мастацтва.

♦
Перакажыце сцісла змест адавядання, ужываючы наступныя выразы (яны папярэдне запісаны на дошцы): «балела сэрца, і падступалі к вачам слёзы», «людзі падымалі апушчаныя галовы і гневам вялікім блішчалі іх вочы», «гранне нічога людзям не сказала».

Адказ павінен быць прыблізна такі:

«У апавяданні расказваецца пра музыку, які хадзіў па зямлі ды граў людзям на скрыпцы, глыбока кранаў сваім граннем іх сэрцы. Вялікую ўладу над людзьмі мела яго скрыпка. Калі граў ён сумна і жаласна, то "балела сэрца і падступалі к вачам слёзы”. А калі моцна, гучна граў музыка, «людзі падымалі апушчаныя галовы і гневам вялікім блішчалі іх вочы”. А ўсе крыўдзіцелі народа трэсліся, як у ліхаманцы. Злыя людзі загубілі музыку, узялі яго скрыпку і пачалі самі граць на ёй. Але іх "гранне нічога людзям не сказала", не прымусіла ў адказ біцца сэрцы».

♦
Назавіце прычыну, па якой гранне музыкі кранае людскія сэрцы, а гранне паноў - не. Адказ падмацуйце радкамі з тэксту.

Сямікласнікі адкажуць, што прычына ў характары грання, у вартасці самой песні.

♦Ніхто не ведаў, што музыка ўсю душу сваю клаў у ігру. Душа яго знала ўсё тое гора, што бачыў ён на людзях; гэта гора грала на скрыпцы. І гэта яно вадзіла смыкам па струнах; і ніводзін сыты не мог так граць, як грала народнае гора».

♦
Знайдзіце ў тэксце твора радкі, у якіх аўтар гаворыць аб неўміручасці мастацтва, якое сваімі вытокамі ідзе ад жыцця і служыць людзям.

Вучні зачытаюць радкі: “І з-паміж таго народа, катораму ён калісь граў, выйдуць дзесяткі новых музыкаў і граннем сваім будуць будзіць людзей к свету, праўдзе, брацтву і свабодзе».

♦
Звярніце ўвагу на дошку. Чаму менавіта радкі з народнай казкі “Музыка-чарадзей” сталі эігіграфам да ўрока?

Сямікласнікі павінны адказаць, што героі народнай казкі «Музыка-чарадзей» і апавядання М. Багдановіча аднолькава ўздзейнічаюць сваім граннем на людскія сэрцы, што захочуць, тое з імі і зробяць.

Параўнальную характарыстыку герояў пралануем арганізаваць у выглядзе цытатнага плана. На выбар настаўніка ён можа быць запісаны ў сшыткі або на дошцы. Гэта дае магчымасць настаўніку правесці работу,  улічваючы  ўзровень  падрыхтаванасці класа; можна зачытаць цытаты з аднаго і другога твора і папрасіць вызначыць рысу характару, якую гэтыя цытаты раскрываюць; можна назваць рысу характару і цытату з аднаго твора, якая раскрывае гэтую рысу і папрасіць вучняў знайсці цытату ў другім творы; можна назваць тое агульнае, што яднае герояў, і прапанаваць вучням пацвердзіць гэта цытатамі з абодвух твораў. Цытатны план можа быць прыблізна такі:
1. Героі твораў надзелены талентам, яны сваёй музыкай аднолькава ўздзейнічаюць на простых людзей.

«Зноў зайграе дудачка, ужо жаласна. I такая нуда ўсіх ахопіць... I такі іх жаль агорне, што не толькі бабы, а і му​жыкі, старыя, барадатыя, плачуць, як па нябожчыку або нібы сынкоў у салдаты праводзяць”.

♦ Плача скрыпка, льюць людзі слёзы, а музыка стаіць і выводзіць яшчэ жаласней, яшчэ нудней. I балела сэрца, падступалі к вачам слёзы: так і ўдарыўся б грудзьмі аб зямлю, слухаў бы музыку, усё плакаў бы па сваей долі...”
2.
Героі твораў будзяць народ ад сну, завуць змагацца за сваё шчасце.

«...Бо куды ён ні прыйдзе, там людзі перастаюць паноў слухаць».

«А бывала яшчэ й так, што музыка быццам вырастаў у вачах людзей, і тады граў моцна, гучна: гудзяць струны, звоніці рымка, бас, як гром, гудзіць і грозна будзіць ад сну і завець ён народ. I людзі падымалі апушчаныя галовы, і гневам вялікім блішчалі іх вочы”.

3.
Аб'ядноўвае герояў і рэакцыя паноў на іх музыку.
«...Ліхім панам без нажа сэрца рэзаў... Стаў ён ім упоперак дарогі, як костка ў горле».
«Тады бляднелі і трэсліся, як у ліхаманцы, і хавяліся ад страху, як тыя гадзюкі, усе крыўдзіцелі народа”.
4.
I аднаго і другога героя ліхія паны мараць са свету
звесці.

«Надумаліся паны са свету яго звесці. Пачалі падгаворваць аднаго, другога, каб музыку забіў ці ўтапіў».

«Але прыйшоў час, і музыкі не стала: злыя і сільныя людзі кінулі яго ў турму, і там скончылася жыццё яго…»

5.
Непадкупнасць талентаў - яшчэ адна рыса, яхая яднае
герояў.

«Ідзе ён ды ідзе, аж вось падбягаюць да яго два панічы. - У нас сёння ігрышча, - кажуць. - Пайграй нам, пане музыка. Мы табе заплацім, што захочаш...

- Эге ж, - думае музыка, — дык вось на якое ігрышча зацягнулі мяне панічы! Ну добра. Я ж вам зараз пайграю!

Наладзіў ён скрыпку, ударыў смычком па жывых струнах - і тут адразу ўсё пекла ў шчэпкі разляцелася, а чэрці з ведзьмамі разбегліся хто куды».

«Многа іх (крыўдзіцеляў народа) хацела купіць у музыкі скрыпку яго, але ён не прадаў яе нікому».

· Дапоўніце характарыстыку герояў.

♦
Назавіце рысы характару героя народнай казкі, якія вы лічыце самымі галоўнымі.

Вучні прыгадаюць смеласць (не пабаяуся ваўкоў ды чарцей), спагадлівасць (спыніўся іграць, калі ўбачыў, што нарабіў вадзяны цар) і г.д.

Падводзячы вынікі, настаўнік скажа: «Нашых ге-рояў яднае тое, што яны смелыя, справядлівыя, чулыя і спагадлівыя, заўсёды гатовы прыйсці на дапамогу. Сваёй музыкай яны выяўляюць пачуцці і думкі ўсяго народа. Менавіта за гэта іх любяць і шануюдь простыя людзі».

На наступным этапе ўрока вучні адказваюць на пытанне падручніка:

♦
Як вы думаеце, ці можна сказаць, што анавяданне «Музыка» напісана пад уплывам народнай казкі «Музыка-чарадзей»? Абгрунтуйце сваю думку, звярнуўшы ўвагу на вобраз героя, сюжэт твора.

Пры рабоце над гэтым пытаннем акцэнтуйце ўвагу на дзвюх праблемах:

♦
Ці адпавядае твор, навеяны фальклорнымі крыніцамі, духу народнай творчасді?

♦
Наколькі твор пераасэнсаваны, ді праглядваецца ў ім кола сімпатый і антыпатый аўтара?

Неабходна данесці да вучняў і думку, што зварот да фальклорных твораў гаворыць нам пра цікавасць паэта да народнага жыцця.

На апошнім этапе ўрока настаўнік можа прачытаць верш Янкі Журбы “Памяці М. Багдановіча”.

..Ты прыгнечаных клікаў да лепшае долі

I нязгасным быў светачам краю свайму.

Ад думак крыштальных, што ўкладзены ў творы.

I мудрасцю вее, і бляскам жывым.

Наша родная мова у творах выдатных

На ўвесь край заблішчэла агнём залатым...

Ад ліры тваёй наша родная мова

Набралася сілы, дудоўнай красы.

Хай заўседы гучыць тваё моцнае слова.

У далячынь хай ляціць праз палі, праз лясы!
♦
Што яднае, на вашу думку, паэта М. Багдановіча, якім яго бачыць Янка Журба, а героямі народнай казкі “Музыка-чарадзей” і апавядання М. Багдановіча “Музыка”?

Дамашняе заданне. Падрыхтаваць адказ на пытанні 2-4 падручніка да апавядання «Музыка» М. Багдановіча.

